
Борис Вениаминович Феферман (1920-1998) - дирижёр, 
композитор. Кыргыз Республикасынын эл артисти (1994). 
1964-жылдан СССР композиторлор союзунун мүчөсү. 1951- 
жылы Кыргыз Республикасынын маданият министрлигинин 
чакыруусу боюнча Фрунзе шаарына келип, Карамолдо Орозов 
атындагы эл аспаптар оркестринде көркөм жетекчи жана 
башкы дирижёр болуп иштеген. Макалада Борис Феферман-
дын көп кырдуу ишмердүүлүгү менен, кыргыз эл аспаптар ор-
кестринин жаңы этабы белгиленген. Бул этап - Б.Феферман  
жана оркестр үчүн, өзгөчө олуттуу, жоопкерчиликтүү тары-
хый учурлардын бири болгон, себеби А.Огомбаевдин, Ы.Тума-
новдун, Т.Сатылгановдун чыгармалары иштелип чыгып, Кыр-
гыз музыкасынын алтын фондуна киргизилген. Башкы дири-
жердун алгачкы милдеттеринин бири катары, кыргыз эл ас-
паптарын кайрадан реконструкцияланып, кошумча жаңы ас-
паптар менен толуктоо, оркестрдин курамын профессионал 
музыканттар, жаны репертуарлар менен толуктоо сыяктуу 
олуттуу маселелердин үстүндө иштөө болгон.  

Негизги сөздөр: композитор, дирижер, оркестр, элдик 
аспаптар, реконструкция, чыгармачылык, чыгармалар, аспап-
тык түзүлүш. 

Борис Вениаминович Феферман (1920-1998) - дирижер, 
композитор. Народный артист Кыргызской Республики 
(1994). Член Союза композиторов СССР с 1964 года. В 1951 
году по приглашению Министерства культуры КР приехал в го-
род Фрунзе, работал художественным руководителем и глав-
ным дирижером оркестра народных инструментов им. К. 
Орозова. В статье рассматривается о многогранной деятель-
ности Б.Фефермана, установлен новый этап развития ор-
кестра кыргызских народных инструментов. Этот этап стал 
одним из самых значимых и ответственных исторических мо-
ментов для Б.Фефермана и оркестра, ведь обработаны произ-
ведения А. Огомбаева, Ы. Туманова, Т. Сатылганова и вошли в 
золотой фонд кыргызской музыки. Одной из первых задач глав-
ного дирижера была работа над такими серьезными вопроса-
ми, как реконструкция кыргызских народных инструментов, 
добавление новых инструментов, пополнение оркестра про-
фессиональными музыкантами и новым репертуаром. 

Ключевые слова: композитор, дирижер, оркестр, народ-
ные инструменты, реконструкция, творчество, произведения, 
инструментальная структура. 

Boris Veniaminovich Feferman (1920-1998) - conductor, 
composer. People's Artist of the Kyrgyz Republic (1994). Member 
of the USSR Union of Composers since 1964. In 1951, at the invita-
tion of the Ministry of Culture of the Kyrgyz Republic, he came to 
the city of Frunze, worked as artistic director and chief conductor 
of the orchestra of folk instruments named after K. Orozov. The ar-
ticle deals with the multifaceted activities of B.Feferman, a new 
stage in the development of the orchestra of Kyrgyz folk instruments 
is established. This stage became one of the most significant and 
responsible historical moments for B. Fefferman and the orchestra, 
because the works of A. Ogombaev, Y. Tumanov, T. Satylganov were 
processed and entered into the golden fund of Kyrgyz music. One of 
the first tasks of the chief conductor was to work on such serious 
issues as the reconstruction of Kyrgyz folk instruments, the addition 
of new instruments, the replenishment of the orchestra with profes-
sional musicians and a new repertoire. 

Key words: composer, conductor, orchestra, folk instruments, 
reconstruction, creativity, works, instrumental structure. 

Кыргыз эл аспаптар оркестринин көркөм жетек-
чиси жана башкы дирижеру, композитор П.Ф. Шубин 
дүйнөдөн кайткандан кийин (1948), оркестр коллекти-
ви бир топ кыйынчылыктарга дуушар болот. Бирок, 
көп өтпөй, 1950-жылдын биринчи жарымынан баштап, 
оркестр кайрадан аткаруучулук ишмердүүлүгүн улан-
тып, элдин көңүлүн бурат. 1951-жылы эл аспаптар 
оркестринин көркөм жетекчиси жана башкы дирижёру 
болуп Б.В. Феферман (1920-1998) дайындалат (Борис 
Вениаминович Феферман (1920-1998) – дирижёр, ком-
позитор. Кыргыз Республикасынын эл артисти (1994). 
1964-жылдан СССР композиторлор союзунун мүчөсү. 
1951-жылы Кыргыз Республикасынын маданият ми-
нистрлигинин чакыруусу боюнча Фрунзеге келип, 
К.Орозов атындагы эл аспаптар оркестринде көркөм 

жетекчи жана башкы дирижёр болуп иштеген). Ал, 
Харьков консерваториясында хор дирижерлугу адис-
тиги, андан соң, Ереван консеваториясында симфония-
лык оркестр дирижерлугу кесиби боюнча билим алган. 
Кыргыз эл аспаптар оркестри менен өзүнүн дирижер-
лук ишмердүүлүгүнүн башталышы менен, анын өмү-
рүндө кыргыз элдик музыкасы менен байланышкан 
чыгармачылыгынын жана дирижерлук ишмердүүлүгү-
нүн жаңы этабы башталат. Ал кезде, эл аспаптар оркес-
тринин жаш жетекчиси элдик музыкалык аспаптарды 
өздөштүрүүнүн жана алардын үндүүлүгүн байытуу-
нун, ошону менен катар, жаш таланттарга музыкалык 
билим берүү менен, кадрларды тарбиялоонун үстүндө 
тынымсыз эмгектенет. 

“Ошол кезде оркестрдин абалы абдан оор болуп 
турган. Анда 34 музыканттардан 18и эле калган. 
Алардын да жарымы жарамсыз болгон. Оркестрде – 4 
кыякчы, 1 кыяк-альт, 1 кыяк-бас, 5 комузчу, 5 жаңы 
комузда аткаруучулар. Ошол кездеги (1951-жылдын 
сентябрь айы) оркестрдин курамына киргендер: 
Д.Борбодоев, Г.Мырзабекова, Б.Жандаров (комуз-
альт), Б.Рысмендиев, Ш.Аралбаев (комуз-тенор), 
А.Хоменко, Дж.Саркобенова (кыяк), Т.Алымкулов 
(кыяк-альт), К.Веселая (кыяк-бас), И.Кнафель (кыяк-
контрабас), Б.Кулболдиев, А.Алымкулова, Н.Абдыке-
римов, Ю.Мейстрик, Т.Осмонбеков, Ю.Веселый (жа-
ңы комуздар)”. 

“Оркестрдин мындан аркы өнүгүүсүн камсыз 
кылуу үчүн Кыргыз ССРнин Министрлер Советинин 
башкармачылыгына жана филармониянын Көркөм 
советине өтүнүч менен кайрылуу керек болгон. 

 “Ушул татаал шарттарда оркестрди кайрадан ка-
лыбына келтирүү үчүн искусство иштери боюнча 
башкармалыгын (башчысы Казакбаев А.), филармо-
ниянын директорун (Орозов Ш.) көндүрдүм” [1]. 

Ошон үчүн зарыл чаралар көрүлүп төмөндөгү 
иштер боюнча чара көрүлдү: 

1. Кыргыз элдик аспаптарды жакшыртуу жана 
реконструкциялоо боюнча искусство институтунун 
илимий-изилдөө ишине перспективалык планга кир-
гизүү боюнча Кыргыз өкмөтү Өзбекстан өкмөтүнө су-
нуш менен кайрылуу.  

2. М.Куренкеев атындагы музыкалык орто окуу 
жайынын алдында профессионалдык кадрларды даяр-
доо боюнча кыргыз элдик аспаптар бөлүмүн ачуу. 

3. Б.Кулболдиев, Б.Борбодоев жана Б.Фефер-
мандын катышы менен реконструкцияланган комуз-
дардын окуу китебинин жаратуу иши башталды 
(1960-жылы китеп Кыргыз мамлекеттик басмакана-
сынан басып чыгарылды). 

4. С.Бекмуратов, К.Орозов, Ч.Иманкулов, Ы. 
Туманов жана А.Огонбаев, Ш.Шеркулов, Б.Кулбол-
диев, М.Козубеков сыяктуу аткаруучулардын жарда-
мы менен биринчи жолу элдик обондорун музыкага 
салуу жана иштеп чыгарылды.  

Ошентип, бул иштин жыйынтыгы бир кыйла ке-
ңейтилди.  

Борис Феферман жазган: 
“Жасалгандарын бардыгын атап чыгаралы: 
1) Аспаптарды реконструкциялоо; 
2) Жаңы аспаптарды жасоо үчүн буюртма берүү; 
2) Кадрларды даярдоо үчүн училищенин алдын-

да бөлүмүн ачуу;  
3) Реконструкцияланган комуздар үчүн окуу ки-

тебин жазуу жана өзүнчө репертуарды түзүү; 
4) Оркестрге ончакты кыргыз стажер жаштардан 

кабыл алынды; (Э.Жумабаев, Ч.Кожомжаров, 
К.Кадыралиев, С.Жумалиев, Т.Томотоев, А.Асакеев, 
У.Сыдыков ж.б.)” [2]. 

Коомчулукта жана өкмөттө ушул иш-чараларга 
колдоо көрсөтүлдү.  

Борис Фефермандын өзүнүн эстөөлөрүнө кайры-
лалы: “Республиканын жетекчилигинен, биринчи ке-
зекте Компартия БК, Министрлер кеңешинен жана өз-
гөчө И.Раззаков БКнын биринчи катчысы, Министр-
лер кеңешинин алдындагы искусство иштери боюнча 
башкармалыгы (ошол жылдары маданият министрли-
ги али жок болчу), ошондой эле башкармалыктын 
башчысы А.Казакбаев, Кыргыз мамлекеттик филар-
мониясынын директору Ж. Сыдыков тарабынан, мен 
оркестрди жандандыруу пландарыма толук колдоо 
көрсөткөнү жөнүндө жылуу сөздөрдү айтпай кой 
албайм” [3].  

Борис Феферман концерттик программаны түзө 
баштады. Ага кийинки чыгармалар кирди: М. Курен-
кеев-С. Ряузов «Камбаркан»; П. Шубин «Кыргыз бий-
и»; С.Медетов - П.Шубин «Пахтачы кыздын бийи»; 
Б.Кулболдиев - Р.Миронович «Концертино», жана 
В.Моцарт «Түрк маршы»; М.Глинка «Иван Сусанин» 
операсынан «Краковяк», ж.б. Оркестрге темир-комуз-
чулардын тобун киргизүү аракеттер башталды, аларга 
Ы.Тумановдун «Боз салкын» күүсүнөн негизги тема-
ны киргизүү тапшырылды.  

1952-жылы М. Куренкеев атындагы музыкалык-
хореографиялык окуу жайында кыргыз эл аспаптар 
бөлүмү ачылды, ошол окуя профессионалдык кадр-
ларды даярдоо маселелерди чечүүгө дем берди.  

Жаңыдан ачылган кыргыз эл аспаптар бөлүмү-
нүн окутуучуларынан Жеребкер, Коган, Фридьев ж.б. 
болушту, алынган студенттерден филармониянын 
кыргыз эл аспаптар оркестринин артисттери жана ор-
кестранттары болушту. Бир-эки жылдын аралыгында 
бөлүмдү Борис Феферман жетектеп баштады.  

1952-жылы Кыргыз Республикасынын искусство 
башчылыгынын чакыруусу менен Фрунзе шаарына 
Ташкенттен искусствотаануу институтунан Экспери-
менталдык лабораториянын (НИИИ) башчысы А.И. 
Петросянц жана лабораториянын конструктору С.Е. 
Диденко келишти.  

Ошол жылы Ташкент мамлекеттик консервато-

рияга Кыргызстандан бир топ жаш музыканттар жи-
берилишти: А.Асакеев, Б.Барпиев, Т.Исмаилов.  

1952-1956-жылдарда кыргыз эл аспаптардын 
реконструкциянын экинчи этабы болгон кезегинде 
аспаптардын негизги группалар модернизацияга 
тартылган. Комуздардын группасы көбөйдү: комуз-
прима, комуз-секунда, комуз-альт, комуз-бас жана ко-
муз-контрабастар иштеп чыгарылган. “Комуздар ре-
конструкцияланууга биринчи аспаптар болот деп ка-
ралган. Оркестрде болгон альт-комуз беш түрдөн тур-
ган комуздар тобуна иштелип чыгат: комуз-прима, 
комуз-секунд, комуз-альт, комуз-бас, комуз-контра-
бас. Комуздун бардык беш түрү ладдар менен жаб-
дылган. Аспаптарда кварта күүлөнүшү коюлган (ба-
лалайканын күүсү). Реконструкцияланган комуздар-
дын биринчи үлгүлөрү 1954-жылдын ортосунда, 
практикалык текшерүү үчүн алынган. Жалпысынан 
биз аспаптарга канааттандык. Жыйынтык өзү үмүттүү 
болду” [4]. 

 Кыяктардын группасында да өзгөрүлөр болгон: 
кыяк-прима, кыяк-альт, кыяк-бас, кыяк-контрабас. 
Аларды оюлган эмес чаптатылган кылып даярдашкан. 
Үстүңкү деканы толугу жабык кылып карагайдан жа-
сашты, ошондуктан добуштун үнү күчтүүрөк болуп 
чыкты. Кыяктардын диапазону “ми” контроктавадан 
“до” төртүнчү октавага жетти. Реконструкцияга кар-
шы чыккандар комуздарды “начар балалайка” деп, 
кыяктарга болсо “жүдөгөн скрипка” деген ат коюш-
кан. 

“Жаңы комуздар” (плектордук) да реконструк-
цияга алынышты. 1937-жылы плектордук комуздар-
дын бүт тобу өзгөрүлгөн болсо, эми бир аз гана өзгө-
рүүлөр болду. Группада плектор-бас, плектор-тенор, 
плектор-альт колдонулбай калып комуз-прима гана 
жакшыртылды. Плектордук прималар чапталып жа-
салган, күүлөнүшү квинта болуп кала берген.  

Оркестрде үйлөмө аспаптар эч өзгөрүлгөн жок. 
Аспаптардын тобун мурунку эле флейта, гобой, клар-
неттер түзүштү. Жыгач үйлөмө аспаптар кош аспап-
тар болду: I-II флейта, I-II гобой жана англия рожогу, 
эки кларнет in B.  

Реконструкция кезегинде оркестрге урма аспап-
тарды да киргизишти. 

Тери менен капталып бурамалар менен жабдыл-
ган добулбастар (казан кептенген) киргизилди. Алар 
күүгө келтирүү жагынан жана добуштун түрү бонча 
европалык урма аспапка-литаврага окшошуп турган. 
Бирок аларды литавралар менен алмаштырышты. Ай-
тылган аспаптар оркестрде туруктуу болуп, ушул ку-
рамы 1956-жылдан бери бүгүнкү күнгө чейин колдо-
нулуп жүрөт жана өзүнүн көркөм чыгармачылык 
өмүрүн ийгиликтүү улантууда.  

Оркестрдин репертуарында орчунду орунду бел-
гилүү орусия жана европалык композиторлордун чы-
гармалары ээлешти: В.А. Морцарт, Дж. Пуччини, 

М.И. Глинка, П.И. Чайковский ж.б. Кыргыз эл аспап-
тар оркестри менен комузчулардын жана темир-ко-
музчулардын ансамблдери 1957-жылы Москвадагы 
жаштар жана студенттердин Дүйнөлүк фестивалында 
кыргыз искусствосун көрсөтүп тааныштырышкан.  

II Декада жакындап калганда музыканттардын 
штаты 34төн 60ка жетип калды. Реконструкцияланган 
комуздарда аткаруу методикасы жөнгө салынган. 
Окуу китепке кирген ноталык үлгүлөрдү Ташкент 
Полиграфкомбинаты даярдап чыккан.  

Кыргыз искусствосу жана адабиятынын II 
Декадасы Москва шаарында 14-октябрь 1958-жылы 
башталган. 20 жылдын аралыгында кыргыз искусст-
восу толгон жетишкендиктерге ээ болду. Оркестрдин 
көркөм деңгээли бир кыйла өсүп байыды. Оркестрге 
белгилүү аткаруучулар кирген: Б.Кулболдиев, К.Үкү-
баев, Т.Тыныбеков, Ш.Шеркулов, М.Козубекова, 
Б.Жандаров ж.б. 

1958-жылы Москва шаарында өткөн Кыргыз ис-
кусство жана адабиятынын II Декадасында кыргыз 
эл аспап оркестри чоң концерттик программаны тар-
туулаган. Москвичтер Токтогул Сатылгановдун, 
Муратаалы Куренкеевдин, Карамолдо Орозовдун, 
Атай Огонбаевдин белгилүү чеберлердин иштеп 
чыккан күүлөрү жана кыргыз советтик композитор-
лордун чыгармалары менен таанышкан. Андан сырт-
кары оркестрдин репертуарын европа, орусия, совет 
композиторлордун классиктеринин чыгармалары түз-
гөн. 1956-ж. баштап оркестрге 60 таланттуу даярдал-
ган музыканттар кирди. Оркестр менен бирге комуз-
чулар ансамбли (10 киши) концерттерге катышкан.  

II Декаданын концерттери Чоң театрдын фи-
лиалында, П.И.Чайковский атындагы концерттик за-
лында, Офицерлер үйүндө ж.б. залдарында ийгилик-
түү өткөн. Угуучулар чоң кызыгуу менен кабыл 
алышкан.  

Б.В. Фефермандын чыгармачылыгы кыргыз му-
зыкасынын тарыхында орчундуу орунду ээлешине, ар 
түрдүү жанрлардагы жана мүнөздөрдөгү чыгармалар-
ды жаратышына, анын композитордук дарамети жана 
кыргыз фольклордук музыкасын жакындан билүүгө 
жана аны терең өздөштүрүүгө болгон куштарлыгы 
түрткү берген.  

Бара-бара мезгил өтүп, эл аспаптар оркестринин 
аткаруучуларынын музыкалык сабаты жоюлуп, алар-
дын оркестрдик аткаруучулук чеберчиликтери жого-
рулаган мезгилдерде, Б.В. Феферман Ыбырай Тума-
новдун темасына оркестр үчүн “Күүсүн” жазуу менен 
катар, “Жаш тилек”, “Боз салкын”, “Паровоз”, “Көңүл 
эргийт”, “Эки дос”; Токтогулдун “Мырза кербез”, 
“Орусча кайырма” аттуу күүлөрүн иштеп чыгат. Бул 
чыгармаларды жөн гана оркестрлештирип койбостон, 
ал күүлөрдүн ар биринин өзөктүү кайрыктарынын не-
гизги темасын алат да, алардын маңызына, жүрүшү-
нө, ыргактуулугуна жараша, европалык музыканын 

гармониясын жана полифониялык элементтерин пай-
даланат. Күүлөрдүн оркестрдик комуздар менен жет-
кире аткара албаган айрым кайрыктарын көркөмдөп, 
мазмундуулугун байытып, мукамдуу, уккулуктуу кы-
лып өнүктүрүү менен иштеп чыгат. Айрыкча, Ы.Ту-
мановдун айтылуу “Боз салкын” күүсүн оркестр үчүн 
иштеп чыгууда, аспаптардын тембрдүүлүгүн сактап, 
оркестрдин добушунун колориттүүлүгүн бузбастан, 
жаңы көркөм боёкторду колдонуу менен, өзүнүн мак-
сатына жеткен. Залкар комузчунун бул күүсүндө, ка-
раңгы түндүн кучагында көшүлүп жаткан бейпил 
дүйнөнүн сулуулугун, ажайып кооз келген таңдын 
супа салышы менен жаратылыштын ойгонушу, эмгек 
шаңынын салтанаты, эмгек күнүнүн аягында, көңүл-
дүү оюн-зооктун чагылдырылышы сүрөттөлөт. Б.В. 
Феферман бул күүнү оркестрлештирүүдө, оркестрдин 
жалпы добушунун колориттүүлү-гү, эң алгачкыдан 
болуп, оркестрге темир ооз комузду колдонгонду-
гунда. Тажрыйбалуу дирижер темир ооз комуздун до-
бушун, оркестрдин добушуна шайкеш келгендей кы-
лып, чыгарманын да ажарын ачып, уккулуктуу кы-
лып, оркестрдин колориттүү добуштуулугун арттыр-
ган. Темир ооз комузду алгачкы жолу эл аспаптар ор-
кестрине кошушу, коомчулук жана жалпы эле ор-
кестрдик музыканы сүйүүчүлөр тарабынан жаңы та-
былга катары кабыл алынган. 

